
Stilekzercoj 
 
 
1) El la listigitaj vortoj trovu la sinonimojn kaj parigu ilin! 
 
Agnoski, artiklo, blasfemi, brezi, ĉampinjono, ĉardo, defii, degeli, deveno, diareo, drinkejo, fandiĝi, fetora, 
fonto, fungo, kuiri, kvita, lakso, malklara, manĝaĵo, morti, neŝulda, perei, pia, pirogo, plado, postuli, 
pretendi, provoki, putora, rekoni, religiema, sakri, sampano, svaga, varspeco,  
 
Vorto Sinonimo Nacilingvaj ekvivalentoj 
    
    
    
    
    
    
    
    
    
    
    
    
    
    
    
    
    
    
 
 
2) Trovu la finon de la komencitaj proverboj! 

Post la kombinoj klarigu ilian signifon metante ilin en taŭgan situacion.  
Ĉu ekzistas samsignifa proverbo ankaŭ en via nacia lingvo? 

 
  1) Kiu mem sin adoras   A ) ne bezonas jam ĉapon. 
  2) Amiko fidela      B) sed mono pli forta. 
  3) Akvo kaj pano   . C) tien virinon li ŝovas. 
  4) Tro da libero     Ĉ) malamikon konsolas. 
  5) Amo estas forta     D) servas al sano. 
  6) Kresko mamuta    E) estas trezoro plej bela.  
  7) Kiu multe parolas     F) kondukas al mizero. 
  8) Unu vundo     G) nenion valoras.  
  9) Kie diablo ne povas   Ĝ) sed saĝo liliputa. 
10) Kiu perdis la kapon   H) alian kuracas. 
 
3) Klarigu la signifon de la sekvaj kunmetitaj vortoj! 
 
prespreta, amkanto, florpoto, ĉasfalko, belkulto, bastonfrapi,  
 
4) Kial estas eraraj aŭ evitendaj la sekva kunmetitaj vortoj? 
 
genufleksi, rapidiri, rapidkurso, bonkoro, bluokulo, alilando, fiŝkapti  

SOLVOJ 
 
1) 
 
Vorto Sinonimo Nacilingvaj ekvivalentoj 
religiema  pia   
perei morti   
agnoski rekoni   
ĉampinjono fungo   
kvita neŝulda   
varspeco artiklo   
deveno fonto   
pirogo sampano   
drinkejo ĉardo   
sakri  blasfemi   
defii provoki   
fandiĝi degeli   
svaga malklara   
fetora putora   
manĝaĵo plado   
diareo lakso   
pretendi postuli   
kuiri brezi   
 
 

2) 1-G, 2-E, 3-D, 4-F, 5-B, 6-Ĝ, 7-Ĉ, 8-H, 9-C,10-A. 
 
3) preta por presado, kanto pri amo, poto por floro, falko por ĉasado, kulto de belo, frapi per bastono 

 
 
4) genufleksi (verbo ne kunmetiĝas kun sia rekta objekto) 

rapidiri (verbo aŭ adjektivo ne kunmetiĝas kun sia adverbo) 
rapidkurso, bonkoro, bluokulo, alilando: (substantivo ne kunmetiĝas kun sia adjektivo) 
fiŝkapti: malĝusta se kapti fiŝon, ĝusta se kapti per fiŝo.  

 


